
Androloji problemlərin yaranmasında psixoloji aspektlərin rolu 

İlkin Əliyev 
Abstrakt. Mәqalәdә cinsi problemlәr, elәcә dә evli cütlüklәr arasında 

cinsi әlaqәyә tәsir edәn amillәrlә bağlı ümumi statistik mәlumatlar 

verilmişdir. Kişilәrdә androloji problemlәrin yaranmasına tәsir edәn 

amillәrdәn bәhs edilmişdir. Bu problemlәrin yaranmasında xüsusi rol 

oynayan psixoloji aspektlәr geniş müzakirә olunmuşdur. 
Açar sözlər: andrologiya, androloji problemlәr, cinsi münasibәtlәr, 

cinsi münasibәtlәrdәki narahatlıqların sәbәbi. 

 

1.Giriş 

Dünyanın fәrqli bölgәlәrindә, fәrqli mәdәniyyәtlәr vә ölkәlәrdә 

aparılan araşdırmalar androloji problemlәrin çoxluq tәşkil etdiyini göstәrir. 

Aparılan çoxsaylı araşdırmaların dәyәrlәndirilmәsi zamanı demәk olar ki, hәr 

üç nәfәrdәn birinin hәyatının müәyyәn dönәmindә әn az bir cinsi problem 

yaşadığı müәyyәn edilmişdir. Son illәrdә androloji xәstәliklәr daha çox 

yayılmışdır. Gündәlik stresslәr, ekoloji vәziyyәtin dәyişilmәsi, zәrәrli 

vәrdişlәr, düzgün olmayan qidalanma vә cinsi infeksiyaların çoxluğu vә s. 

androloji problemlәri artıraraq kişilәrin hәyatına mәnfi tәsir göstәrir. Statistik 

mәlumatlar göstәrir ki, cütlüklәrdә rast gәlinәn sonsuzluq hallarının 50%-i 

kişilәrlә әlaqәdardır.  

Cinsәlliyә fәrqli aspektlәrdәn baxmaq olar. Bunlardan әn әsası bioloji, 

psixoloji vә sosioloji baxış sferasıdır. Bioloji baxış sferası-cinsi funksiyalar, 

başda mәrkәzi sinir sistemi, beş duyğu orqanları vә genital orqanlar olmaqla 

bütün bәdәnin iştirak etdiyi vә bәdәnin istehsal etdiyi 30-dan çox hormon vә 

kimyәvi maddәnin iştirakı ilә baş verәn mürәkkәb bir prosesdir. Bu 

sәbәblәrdә başda xәstәliklәr olmaqla istifadә olunan dәrmanlar vә 

bәdәnimizә tәsir edәn xarici tәsirlәr cinsәlliyә tәsir edәn bioloji faktorlardır. 

Psixoloji baxış- sağlam işlәyәn bir bәdәn normal cinsi münasibәtlәrin olması 

üçün tәmәllәri hazırlayır. Cinsi münasibәtin necә yaşanacağını, kiminlә, nә 

zaman, hansı şәrtlәr altında yaşanacığını vә necә oyandırılıb, necә 

tamamlanacağını müәyyәn edәn isә insan psixologiyasıdır. Cinsi funksiyalar 

әsasәn mәrkәzi vә periferik sinir sistemi vasitәsiylә idarә olunur. İnsan 

psixologiyasını formalaşdıran tәmәl ünsürlәr-xarakter xüsusiyyәtlәri, 

duyğular, koqnitiv proseslәr, keçmiş yaşantılar, travmalar vә öyrәnilmiş 

davranış modellәri insanin cinsi münasibәtlәrini vә cinsәlliyә yanaşmasını 

tәnzim edәn әsas faktorlardır. Sosioloji baxış- insanların böyüdüyü ailә, yaxın 

mühit, mәdәniyyәt, adәtlәr vә dini inanclar insanların cinsi münasibәtlәrin: 

tәnzimlәyәn әsaslardandır. Bәzi hallarda sosiomәdәni faktorlar cinsi 

münasibәtlәrdә pozuntuların yaranmasında әsas rol oynaya bilir.  

Androloji problemin yaranmasında psixoloji amillәrin rolunun olduğu 

Heiman (2002), Meston vә Rellinin (2008), Segraves vә Althof (2002) vә 

digәrlәri tәrәfindәn araşdırılmışdır. Nәticәdә kişilәrdә psixoloji aspektlәrdәn 

yaranan androloji problemlerin müxtәlif olduğu müәyyәnlәşdirilmişdir. 

Bunları aşağıdakı şәkildә qruplaşdıra bilәrik. 

2.Cinsi münasibətlər qurmaqda çətinliklər 

Böyüdülmә şәraiti vә әnәnәvi kişi cinsi rolu: Oğlan uşaqları 

böyüdülәrkәn kişi olmaqla bağlı bәzi mәsәlәlәri cәmiyyәtdәn öyrәnirlәr. 

Bunların bir qismi hәr zaman cinsi münasibәt istәyi vә seks maşını kimi cinsi 

münasibәtә hazır olmaqdır. Kişilәr qadınları әlә keçirmәk vә arzularını 

reallaşdırmaq üçün yetişdirilirlәr vә cinsi münasibәtlәrlә sevgini bir-birindәn 

ayırmaq mәcburiyyәtindә qalırlar. Kişilәr cinsi münasibәt qurulacaq qadınla 

hörmәt edib ailә quracağı qadınları bir-birindәn ayırmağa meyllidirlәr. Buna 

görә dә bir qadını sevdikdә onunla cinsi münasibәtlәr qurmaqda çәtinlik 

çәkirlәr. Cinsi münasibәt qurmaqda çәtinliklәrә sәbәb olan digәr bir psixoloji 

amil isә әnәnәvi cinsi rollardan kәnara çıxmamaqdır. Әnәnәvi kişi rolu 

kişilәri hәyat yoldaşları ilә ümümi münasibәtlәrdә olduğu kimi cinsi hәyatda 

da aktiv vә qәrar verici olmağa mәcbur edir. Әlavә olaraq kişi hәr zaman 

cinsi münasibәtdә ola bilәcәyini vә qadını rәdd etmәmәli olduğunu düşünür. 

Hәqiqәtlәr bu formada olmadığı üçün bir çox kişi әnәnәvi kişi rolunu 

oynamaq üçün özünü mәcbur edir vә ortaya çıxan problemlәri 

“müvəffəqiyyətsizlik” olaraq qәbul edir. Sürәtlә artan müvәffәqiyyәtsizlik 

qorxusu isә tәşvişә sәbәb olduğu üçün cinsi münasibәtlәrdә problemlәr 

yaradır. Hәmçinin bu problemin yaranma sәbәblәrindәn biri dә ana vә ata ilә 

münasibәtlәrdir. Şüuralti olaraq anaya sevginin olması vә ya ataya qarşı 

düşmәnçilik hisslәri kişinin cinsi partneri ilә münasibәtlәrindә problemlәrә 

sәbәb olur. Әn sadә halda ereksiya (şüuraltı olaraq anaya bəslənən sevgi) 

funksiyasının pozulması anaya şüuraltı olaraq bağlılığa әsaslanır. Qatı vә 

cәzalandırıcı atası olan oğlan uşaqlarında cinsi hәzz almaq şüuraltı olaraq ata 

tәrәfındәn cәzalandırılmaq qorxusuna vә dolayısı ilә cinsi münasibәtlәrdә 

problemә sәbәb olur. Cinsi fobiyalar öz növbәsindә cinsi münasibәtlәrdә 

çәtinliklәr yaradır. Qadınlarda olduğu kimi kişilәrdә dә cinsi münasibәtin 

bәzi tәrәflәrindәn qaçma halı müşahidә oluna bilir. Bәzi kişilәr partnyorun 

tüklәrindәn, cinsi orqandan gәlәn qoxudan vә ya hәr hansı xәstәlik 

nәticәsindә yaranan axıntılardan narahatlıq hiss edir vә bu hallarla 

qarşılaşmamaq üçün münasibәtdәn qaça bilirlәr [2. s.206]. Yetәrsiz vә sәhv 

bilgilәr, stereotiplәr vә inanclar da cinsi münasibәtlәrdә çәtinliyә sәbәb olur. 

Bir öncәki nәsildәn vә ya yaşıdlardan әldә olunan cinsi mәlumatlar әsasәn 

әskik, yetәrsiz vә ya sәhv mәlumatlardır. Bir çox pasientdә bu mәlumatların 

yeniyetmәlik dövrü edilәn zarafatlar vә ya yanlış informasiyalardan 

qaynaqlandığı görülmüşdür. Bәdәn haqqında neqativ fikirlәr vә özgüvәn 

әskikliyi nә qәdәr maraqlı sәslәnsә dә kişilәrdә dә bәzәn bu kimi fikirlәr 

yaranır vә cinsi münasibәtlәrdә problemlәrin olması fikri bir dәfә 

yarandıqdan sonra kişinin bu probleminin daha çoxalmasına vә pislәşmәsinә 

sәbәb ola bilir. Belә olduqda onlar münasibәt qurmaqda çәtinliklәr çәkmәyә 

başlayırlar. Hәmçinin şәxsiyyәt pozuntularını da qeyd etmәliyik. Şizoid 

şәxsiyyәt pozuntusu, uşaqlıq dövründә ana ilә yaxın duyğusal vә fiziki 

münasibәti olmayan kişilәrin bir qadınla cinsi yaxınlıq vә münasibәt istәyi az 

ola bilәr. Bu kişilәr tәk başına müәyyәn cinsi aktivlik göstәrdiklәri halda bir 

partnyorla cinsi münasibәt istәyi hiss etmәyә bilirlәr. Analarına qarşı bağımlı 

olan kişilәr hәyat yoldaşı vә ya sevgilisi ilә fiziki vә duyğusal yaxınlıq etdiyi 

vә bundan hәzz ala bildiyi halda cinsi münasibәtә girmәk istәmәyә bilirlәr. 

Anasına vә hәyat yoldaşına hәdsiz düşkünlüyü olan bu kişilәr dәstәk vә 

şәfqәt axtarışında olur vә yetişkinliyin tәlәb etdiyi cinsi münasibәtlәrә 

girmәkdәn qaçırlar. 

3.Erkən boşalma və ereksiya problemləri 

Erkәn boşalma әn az 59 yaşından әvvәl kişilәr arasında әn çox yayılan 

cinsi funksiya pozuntusudur. Bu problemlәrin yaranmasına sәbәb olan 

psixoloji amillәrdın biri tәcrübәsizlikdir. Erkәn boşalma hallarının әn önәmli 

sәbәbi boşalma idarәsinin öyrәnilmәmiş olmasıdır. Kişilәr cinsi hәyatlarının 

әvvәlәrindә boşalmanı idarә edә bilmirlәr. Әlavә olaraq hәyәcan, tәlaş, ifşa 

olunma hissi, uyğun olmayan mühitlәr boşalma idarәsinin öyrәnilmәsini 

çәtinlәşdirir. Kişinin tәcrübәsi artıqca vә rahatlaşdıqca boşalmanı idarә 

etmәyi öyrәnir, lakin hәr kәs boşalmanı idarә etmәyi öyrәnә bilmir vә bu da 

gәlәcәkdә erkәn boşalma probleminә sәbәb olur. Passiv hәyat yoldaşı amili 

dә erkәn boşalma vә istәksizliyin yaranma sәbәblәrindәndir. Qadınların 

böyük bir qismi cinsi münasibәt müddәtindә hәrәkәtsiz qalır vә ya sevişmәyә 

çox az qatılırlar. Kişilәrin böyük әksәriyyәti hәyat yoldaşının aktiv 

olmasından narahat olsa belә, onları razı saldığını görmәk istәyir. Qadının 

passivliyi kişinin tәhrik olmasını vә istәyini azaldır vә ereksiya olmama, 

erkәn boşalma vә istәksizliyә sәbәb olur. Erkәn boşalma probleminin 

yaranma sәbәblәrindәn biri kimi passivlik vә çәkingәnliyi dә nәzәrә almaq 

lazımdır. Bәzi erkәn boşalma hallarında nәzәrәçarpan passivlik problemi dә 

vardır. Belә vәziyyәtlәrdә insanlar aqressiyalarını әsasәn passiv şәkildә 

biruzә verirlәr. Hәr hansı bir şeyi etiraz etmәk vә ya yox demәklә bağlı 

problemlәri olan bu kişilәr görünüşdә qәbul etdiklәri şeylәri qarşı tәrәfi xәyal 

qırıqlığına mәruz qoyacaq şәkildә edirlәr. Bu kişilәr әsasәn dominant vә kişi 

xüsusiyyәtlәri olan qadınları yoldaş olaraq seçirlәr. Bir tәrәfdәn onların hәr 

istәdiyinә “hә” deyib tabe olur, digәr tәrәfdәn isә passiv olaraq müqavimәt 

göstәrirlәr. Erkәn boşalma isә bu passiv müqavimәtin vә qarşı tәrәfi xәyal 

qırıqlığına uğratmanın bir növüdür. Hәmçinin qatı dini vә әxlaqi inanclar da 

bu problemin yaranma sәbәblәrindәndir. Kişilәrdә dini inanclar vә qatı әxlaqi 

dәyәr cinsi münasibәtlәrә çox da tәsir göstәrmir, çünki hәr bir din vә inancda 

kişinin cinsi istәk hiss etmәsi vә cinsi aktı yerinә yetirmәsi normal olaraq 

qәbul olunur. Lakin qatı dini inanclar kişidә olan fәrqli cinsi hәzz alma, cinsi 

istәyin azalması vә orqazm problemlәrinә sәbәb ola bilir. Tәcavüz vә 

travmalardan da danışmaq lazımdır. Amerikada aparılan araşdırma zamanı 

müәyyәn olunmuşdur ki, yeniyetmәlik dövründә oğlanların 4,8%-i cinsi 

münasibәtdә olmuşdur. Bu münasibәtlәrin 60%-ni isә homoseksual cinsi 

münasibәt tәşkil etmişdir. Uşaq vaxtı tәcavüzә mәruz qalan uşaqların 10%- 

indә cinsi funksiyalar pozulmuşdur. Әn çox rast gәlinәn pozuntu isә ereksiya 

pozuntusu vә cinsi istәyin azalmasıdır. Partnyorda cinsi funksiya pozuntusu 

erkәn boşalmanın әn böyük sәbәblәrindәndir. Qadının orqazm ola bilmәmәsi 

vә ya istәksizliyi kişidә erkәn boşalma vә ya erektil disfunksiyaya sәbәb olur. 

Masters vә Jhonsonun tәdqiqatlarına әsasәn, kişilәr cinsi münasibәtlәrinin 

50%-indә partnyorunu orqazm olanadәk, boşalmanı gecikdirә bilmirlәrsә, 

bunu erkәn boşalma olaraq qәbul etmәk mümkündür [3, s.90]. Cinsi 

terapiyaya vaginizm problemi ilә müraciәt edәn qadınların hәyat 

yoldaşlarının 40%-indә cinsi funksiya pozuntusu olduğu müәyyәn edilmişdir. 

Bәzәn vaginizm problemi olan xanımın yoldaşı cinsi münasibәt yarada 

bilmәdiyi üçün hәyәcan, tәşviş keçirir vә nәticәdә sәrtlәşmә pozuntusu 

inkişaf edir. Bu kimi hallarda qadında problem görünmәdiyi üçün, yalnız kişi 

tibbi vә psixoloji dәstәk alır, qadın isә müalicә olunmadığı üçün bu seanslar 

uğursuz bitir. 

4.Cinsi istəyin azalmasına səbəb olan amillər 

Cinsi istәyin azalması vә ya tamamilә olmamasına bioloji amillәrin 

sәbәb olduğu düşünülürdü, lakin Meston vә Bradford (2007), Segraves vә 

Woodard (2006) tәrәfindәn aparılan araşdırmalar burada psixoloji amillәrin 

dә mühüm rol oynadığını göstәrmişdir [5, s.830]. Bunlardan biri hәyat 

yoldaşına qarşı marağın itirilmәsidir. Hәyat yoldaşları arasında bir-birinә 

marağın itirilmәsi cinsi funksiyaların pozulmasına sәbәb olur. Bu dәyişiklik 

hәm tәbii olaraq, yaş vә kilo artması, hәm dә zaman keçdikcә qadının övlad 

sahibi olması vә onun rolunun dәyişәrәk ana roluna keçmәsi ilә baş verir, 

nәticәdә kişilәrdә xanımlarına qarşı cinsi istәyin azalmasına sәbәb olur. 

Psixiatrik narahatlıqlar cinsi istәyin azalmasına vә ya tamamilә itirilmәsinә 

sәbәb olan әsas amillәrdәndir. Qadınlarda olduğu kimi kişilәrdә dә psixiatrik 

narahatlıqlar cinsi istәyin azalmasına vә ya tamamilә olmamasına gәtirib 

çıxarır. Cinsi istәyin azalmasına tәsir edәn psixiatrik pozuntunlar әsasәn 

tәsviş pozuntusu, cinsi münasibәtlәrlә bağlı olan obsessiv-kompulsiv 

pozuntu, panik atak, post travmatik stress pozuntusu vә s. Cinsi istәyin 

azalması psixiatrik bir narahatçılıq vә ya bu sәbәbdәn qәbul edilәn 

dәrmanlardan qaynaqlanırsa, istәksizlik dәrman qәbulu dayandıqdan sonra 

aradan qalxmalıdır vә ya bu dәrmanlar fәrqli tәrkibli dәrmanlarla әvәz oluna 

bilәr. Psixiatrik narahatlıq aradan qalxdıqdan sonra cinsi istәklәr düzәlmәzsә 

cinsi terapiyaya müraciәt oluna bilәr. Bu problemdәn danışarkәn cinsi kimlik 

vә meyl pozuntuları mütlәq qeyd edilmәlidir. Bәzi kişilәr homoseksual 

olmalarına baxmayaraq evlәnir vә ya qadınlarla münasibәt qurular, әtraf 

mühitdәn vә ya ailәsindәn gizlәnmәk mәqsәdi ilә bu yolu seçәnlәr ilk 

başlarda fiziki tәhrikedicilәr vә fantaziyaların kömәyi ilә qadınla cinsi 

münasibәt qurmağı bacarırılar. Hәyat yoldaşı ilә cinsi münasibәtdә olarkәn 

bir kişini düşünәrәk orqazm ola bilәrlәr, lakin bir müddәt sonra qadınla 

münasibәtdә olma istәyi azalır vә tamamilә yox olur. Bәzәn homoseksual 

olan bu cür kişi bunu qәbul etmir vә bu duyğuları basdırmaq üçün әksәr 

hallarda sevgili dәyişdirәn kişi roluna bürünür. Lakin evlәndikdәn vә bir 

qadınla uzun müddәt birlikdә olduqdan sonra cinsi istәyini itirir. Bәzi 

kişilәrin homoseksual tәrәfi heteroseksual bir münasibәtә maneә olacaq qәdәr 

güclü deyil, lakin kişi xüsusiyyәtli, güclü vә dominant qadınlarla birlikdә 

olmaq mәcburiyyәti hiss edә bilirlәr vә ya cinsi münasibәtlәri anal yolla 

qururlar. Onu da qeyd etmәk lazımdır ki, bu problemlәrin yaranmasında 

cütlüklәr arasında yaxınlıq duyğularının yaranması da vasitә olur. Ciddi 

şizoid, obsessiv vә narsistik şәxsiyyәt pozuntusu olan kişilәrdә ilk dövrlәrdә 

cinsi münasibәtlәrdә problem olmadığı halda, yaxınlıq vә bağlılıq 

duyğusunun yaranması ilә cinsi istәkdә azalma ortaya çıxa bilir. Yaxınlıq 

problemlәri istәk pozuntusuna sәbәb olduğu kimi kişilәrdә orqazm vә gec 

boşalmanın әsas sәbәblәrindәndir. Cinsi istәksizliyin yaranmasınsa sәbәb 

olan amillәrdәn danışarkәn evlilikdәki mübahisәlәri qeyd etmәliyik. Qadınlar 

kimi kişilәrdә dә ailәdaxili mübahisәlәr vә münasibәtlәrdәki, pozuntulara 

cinsi istәksizlik olaraq cavab verә bilir. Xüsusilә aqressiya vә inciklik 

partnyorla hәzz paylaşmaq istәyini azaldır. Bәzәn evlilik problemlәri 

depresiya vә tәşvişә sәbәb olduğu üçün cinsi istәk pozuntusuna sәbәb ola 

bilir. Ailә münasibәtlәrindә cinsәllik vә sevgi ümumi harmoniya içindәdir vә 

hәr hansı bir sferadakı pozuntu digәrinә dә tәsir göstәrir. Bancroft cinsi 

funksiya pozğunluğunun qadınların 24%-i, kişilәrın isә 17%-indә qarşılıqlı 

münasibәtlәrdәki, pozuntularla bağlı olduğunu müәyyәn etmişdir. Bu da 

psixoloji faktorların insanların ailә vә ailәdaxili cinsi münasibәtlәrindә nә 

qәdәr böyük rol oynadığını sübut edir. 

5.Nəticə 

Mәqalәdә son dövrlәrdә dünyada vә ölkәmizdә androloji problemlәrin 

statistik göstәricilәri müәyyәn edilmiş, son dövrlәrdә androloji problemlәrә 

daha çox rast gәlindiyi mәlum olmuşdur. Bu problemlәrin yaranma sәbәblәri 

dünya vә yerli әdәbiyyatlarda araşdırılmışdır. Sәbәblәr hәm bioloji, hәm dә 

psixoloji ola bilir. Mәqalәdә bu problemlәrin yaranmasının psixoloji 

sәbәblәri araşdırılmışdır. Burada bir sıra psixoloji faktorlar vardır vә hәr bir 

faktor müxtәlif androloji problemin yaranmasına sәbәb olur. Әn çox rast 

gәlinәn erkәn boşalma vә erektil disfunksiya, cinsi münasibәtlәr qurmaqda 

çәtinliklәr vә cinsi istәyin azalması problemidir ki, bunlarında yaranmasında 

müxtәlif psixoloji әsaslar durur, lakin qeyd etmәliyik ki, psixoloji әsaslarla 

yaranan androloji problemlәr bununla kifayәtlәnmir vә olduqca rәngarәngdir. 

Mәqalәdә hәr bir problemin yaranmasında rol oynayan amillәrdәn geniş bәhs 

edilmiş, hәyәcan, stress, tәşviş, aqressiya vә digәr amillәrdәn hәr birinin kişi 

psixologiyasına tәsir etdiyi, nәticәdә müxtәlif androloji problemlәr yaratdığı 

göstәrilmişdir. 

Роль психологических аспектов в образовании андрологических 

проблем 

Илькин Алиев 

Абстракт. В статье приведены общие статистические данные о 

сексуальных проблемах, а также рассмотрены факторы, влияющие на 

сексуальные отношения между супружескими парами. В исследовании 

обсуждены причины, влияющие на развитие андрологических проблем 

у мужчин, и расследованы психологические проблемы, играющие 

особую роль в возникновении данных ситуаций. 

Ключевые слова: андрология, андрологические проблемы, 

половой акт, причина половых жалоб. 

The role of psychological aspects in the formation of andrological 

problems 

Ilkin Aliyev 

Abstract. The article provides general statistics on sexual problems, and 

discusses the factors that affect sexual relations between couples in marriage. 

Factors influencing the development of andrological problems in men were 

discussed. Psychological problems that play a special role in the emergence 

of these problems have been widely discussed. 
Keywords: andrology, andrological problems, sex, the cause of sexual 

disorders. 

